Beknopte Preeknota’s


TITEL:    

SKRIFLESING: 1 Joh4:7-21 
TEKSVERSE: 

1Jo 4:20  As iemand sê: Ek het God lief—en sy broeder haat, is hy ‘n leuenaar; want wie sy broeder wat hy gesien het, nie liefhet nie, hoe kan hy God liefhê wat hy nie gesien het nie?
1.  INLEIDING / AGTERGROND:
- Verhaal van die brugopsigter in Engeland.
- Groot treinbrug oor groot rivier

- Skepe moes onderdeur,brug moes oplig vir skepe en sak vir treine

- Groot stoomenjin met swaar ratte om die brug op te lig/ te laat sak.

- Eendag sy seuntjie by hom kom kuier, en hy het daar rondgespeel.

- Skielik hoor hy die sneltrein aankom, onverwags, en die brug was opgelig.

- Hy moes skielik die brug laat sak anders stort die trein en honderde pasasiers in die rivier.

- Toe hy kyk sien hy met afgryse sy seuntjie speel op die ratte

- Wat moes hy doen? Wou hy sy kind red, dan stort die trein na benede. Laat sak hy die brug dan maal die ratte sy kind fyn

- Wat sou jy doen?
2. Belangrikheid van die Liefde
- Johannes staan bekend as die apostel van die liefde
- Daar word gesê dat hy toe hy baie oud was en in ‘n kerk ingedra is, hy net een ding kon sê: Julle moet mekaar liefhê

- Bybel sê liefde is baie belangrik: God se wet is tog: Jy moet God liefhê bo alles en jou naaste soos jouself

- Korinthiers sê al doen ek watter goeie dade, maar sonder liefde beteken dit niks.

- Sê ook van  geloof, hoop en liefde sal uiteindelik net liefde vir ewig bly bestaan.

- Bybel praat van drie soorte liefdes: ’n Man vir sy vrou; ’n Moeder vir haar kind of familie en vriende vir mekaar; Die liefde van God. En die liefde vir God.

- As ons nie liefde het nie, kan ons God nooit behaag nie.

- Maar as ons God se liefde het bewaar dit ons lewe. Dit neem alle vrees van ons weg. Dit gee ons standvastigheid in die lewe.
3 Gebrek aan liefde in dielewe
- In ons wêreld sien ons baie min liefde
- Baie mense is selfsugtig, lewe net vir hulleself

- Baie huise is vol onenigheid en twis, egskeiding, sonde

- Kinders nie gehoorsaam aan ouers nie. Ouers wat kinders nie liefhet nie.

- Kinders wat met mekaar twis en baklei.

- Mense wat liefde net gee vir selfsugtige redes

- Oppervlakkige verhoudings tussen  jongmans en  jongmeisies : Voorgestel as liefde. Verliefdheid.
4. Wat is Liefde
- Liefde is nie ’n goeie gevoel oor iemand nie.
- Dis amper eerder ’n besluit wat mens neem

- So lief het God die wêreld gehad... dat Hy Sy Seun gegee het.
- Soos die brugopsigter sy seun liefgehad het, maar tog die hefboom getrek het wat hom laat sterf het, sodat die trein veilig oor die rivier kon ry – so het God ook vir jou redding  bewerkstellig deur Sy Seun. Jy was een van die mense op daardie trein.
God het jou so liefgehad dat Hy Jesus vir jou sonde laat sterf het.

- Jesus se  kruisdood was nie gebaseer op gevoel nie

- Om jouself heeltemal op te offer is  vir niemand lekker nie: Dis die wese van liefde

- Opdrag : Julle moet mekaar liefhê: Selfs: julle moet julle vyande liefhê

- Om God lief te hê: Om aan Hom gehoorsaam te wees.

- Eerste stap is om jou lewe vir Hom te gee.
- Dis die grootste en belangrikste stap wat jy in jou lewe kan doen: Want dan be-antwoord jy God se liefde vir jou.

- Dan word jy ’n mens wat  kan liefde uitdeel, al ontvang jy nie liefde nie.
5. SLOT
-  Suster Mrosia was ’n non wat ’n onderwyseres was in Amerika
- Het ’n kind in haar klas gehad wat vreeslik baie kon praat – Mark.

- Sy het baie met hom geraas omdat hy nie wou stilbly nie, maar dit het niks gehelp nie.
- Eendag het sy tot sy mond toe geplak met kleefband dat hy net bietjie kon stilbly.

- Eendag  was die  leerlinge in die klas baie aaklig met mekaar.

- Suster Mrosia het hulle toe gevra om elkeen op ’n papier iets moois  van elke ander leerling neer te skrywe. Hulle het dit gedoen en die papiere vir haar gegee aan die einde van die dag.

- Daardie aand het sy vir elkeen van die leerlinge ‘n velletjie papier gemaak van alles wat die ander leerlinge oor hulle gesê het.

- Sy het dit die volgende dag uitgedeel en almal was ingenome daarmee – hulle het nie geweet dat hulle maats tog so baie van hulle gedink het nie.

- Baie jare later het suster Mrosia weer terugekeer na die dorpie. Toe hoor sy dat Mark as ’n jong soldaat in die oorlog gesterf het en die volgende dag begrawe word op die dorp.
- Op die begrafnisvra die offisier of sy sy onderwyseres was – hy het baie van haar gepraat. Selfs die predikant het na haar verwys.
- Na die diens sê die ouers hulle wil haar iets wys. Hulle haal sy beursie uit en daarin was verslete papier,omgebind met kleefband

- Sy het onmiddellik geweet wat dit was – die papier met al sy maats se woorde op.

- Een vir een het sy klasmaats bygekom en vertel hoe hulle ook daardie papiere bewaar het en wat dit in hulle lewe beteken het

- Saam het hulle gehuil oor hulle maat wat hulle nooit weer sou sien nie.

Wat is die les?

· God het jou lief

· Gee jou lewe vir Hom

· Begin omander op ’n praktiese manier lief te hê – sommer vandag.

